
PËRMBLEDHJE

1 Anketimi deliberativ është një formë e veçantë e konsultimit politik ku ndërthuren teknikat e hulumtimit të opinionit 
publik dhe debatit publik për të zbuluar se çfarë opinioni do të kishte publiku për një çështje të caktuar nëse 
qytetarëve do t’u jepej një mundësi për t’u informuar më mirë. Anketimi deliberativ tenton të marrë parasysh 
preferencat dhe opinionet e qytetarëve para dhe pasi këta të fundit të kenë pasur mundësinë për të bërë gjykime të 
mirëvlerësuara bazuar në informacione të balancuara dhe pas diskutimeve me bashkëqytetarët e tjerë. Për më shumë 
informacioni vizitoni http://cdd.stanford.edu

2 Në grupin eksperimental bënin pjesë qytetarë të zgjedhur rastësisht nga kampioni i anketimit kombëtar, të cilët patën 
mundësinë të diskutonin për temat në fjalë dhe të merrnin informacione nëpërmjet materialeve informuese dhe 
seancave me ekspertë të pavarur gjatë një aktiviteti katër-ditor të quajtur “Shqipëria n’Kuvendim”.

3 Në grupin e kontrollit bënin pjesë qytetarë të tjerë të zgjedhur rastësisht nga kampioni i anketimit kombëtar, por që 
nuk morën pjesë në aktivitetin katër-ditor.

4 Anketimi kombëtar u administrua nga IDM gjatë periudhës 8-18 tetor 2021.

5 Secila temë ishte objekt diskutimi për 60 minuta në tetë grupe të vogla debati dhe pasohej me një seancë diskutimi 
me ekspertë me të njëjtin minutazh. 

Instituti për Demokraci dhe Ndërmjetësim 
(IDM) zhvilloi ushtrimin e parë në rang 
kombëtar të anketimit deliberativ,1 të quajtur 
“Shqipëria n’Kuvendim” dhe të mbajtur në 
Tiranë në datat 18-21 nëntor 2021. Anketimi 
deliberativ mbështetet në tre anketa – një 
anketim me kampion përfaqësues kombëtar 
prej 1,200 të anketuarish, një anketim me 
një grup eksperimental2 me 110 të anketuar 
dhe një tjetër anketë me një grup kontrolli3 
me 110 të anketuar të tjerë. Gjetjet e këtij 
raporti tematik mbështeten tek të dhënat e 
anketimit kombëtar4 si dhe në këndvështrimet e 
pjesëmarrësve të grupeve të vogla të diskutimit5 
të organizuara gjatë aktivitetit “Shqipëria 
n’Kuvendim”. Anketimi kombëtar paraqet 
perceptimet dhe qëndrimet e shqiptarëve ndaj 
alternativave të mundshme për zgjidhje për 
një sërë çështjesh që lidhen me mbikëqyrjen 
parlamentare, pjesëmarrjen e qytetarëve në 
veprimtarinë parlamentare, demokracinë 
e brendshme të partive politike, sistemin 
zgjedhor, votën e diasporës, ndryshimet 
klimatike dhe imigrimin ekonomik në Shqipëri. 

Rreth 38% e të anketuarve u shprehën në 
mbështetje të pohimit “Shqipëria duhet të 
jetë e hapur të pranojë fuqi të huaj punëtore 
(imigrantë)”. Pjesëmarrësit në anketimin 
deliberativ “Shqipëria n’Kuvendim” ishin 
të ndërgjegjshëm se shumë sektorë të 
ekonomisë në vend e kanë të vështirë të gjejnë 
fuqi punëtore, por argumentuan, nga ana 
tjetër, se përpjekjet duhet të shkojnë drejt 
nxitjes së fuqisë punëtore shqiptare për të 
qëndruar dhe punuar në Shqipëri, ne vend 
te marrjes së punëtorëve të huaj. Po ashtu, 
37% e të anketuarve në anketën kombëtare 
dhe e pjesëmarrësve në aktivitetin “Shqipëria 
n’Kuvendim” ishin skeptikë për efektet që do të 
kishte në shoqërinë shqiptare sjellja e kulturave 
të huaja nga imigrantët, duke sugjeruar se 
do të nevojiteshin programe integrimi për të 
reduktuar hendekun mes kulturave.

HYRJE

Koncepti i migrimit nuk është i huaj për shoqërinë shqiptare, 
pasi gjatë tre dekadave të fundit më shumë se 1/3 e 
popullsisë shqiptare ka emigruar jashtë vendit. Me ritmet 
e emigrimit që pritet të vazhdojnë pothuajse me të njëjtin 
ecuri në vitet në vazhdim, parashikohet vakum në fuqinë 
punëtore vendase. Do të lindë nevoja që këto mangësi në 
fuqinë punëtore të trajtohen, qoftë kjo nëpërmjet motivimit 
dhe dhënies së stimujve për popullsinë vendase që të 
qëndrojë dhe t’i kryejë aktivitetet e ekonomike në Shqipëri 
apo duke tërhequr fuqi punëtore të huaj që do të ishte e 
gatshme të plotësonte këto boshllëqe.
Aktualisht, shumica e të huajve që punojnë në Shqipëri 
janë të investuar në pozicione pune të profilit të lartë. 
Megjithatë, gjatë viteve të fundit, ka pasur edhe raste të 
imigrimit ku përfshihen punëtorë të pakualifikuar. Ata i kanë 
përqendruar përpjekjet e tyre përgjithësisht në sektorin e 
shërbimeve shtëpiake dhe në ndërtim. Ka shumë gjasa që 
këtyre të fundit t’u bashkohen edhe të tjerë, kryesisht në 
sektorët e fasonerisë, ndërtimit, bujqësisë dhe shërbime 
shtëpiake.
Debatet për politikat e emigracionit sapo kanë filluar në 
realitetin shqiptar, ku qytetarët tregohen të kujdesshëm 
ndaj ndryshimeve të mëdha që po ndodhin në shoqërinë 
dhe kulturën shqiptare. Edhe pse në përgjithësi opinionet 
synojnë të krijojnë një mjedis të përshtatshëm ku shqiptarët 
të punojnë dhe të jetojnë të qetë në vendin e tyre, po 
kuptohet nga ana tjetër se një proces i tillë mund të marrë 
kohë. Prandaj, imigrimi i fuqisë së huaj punëtore shihet si një 
domosdoshmëri e pashmangshme me qëllim plotësimin e 
vakumit të krijuar aktualisht nga mungesa e fuqisë punëtore 
që po dëmton ekonominë në vend.

PREFERENCAT DHE QËNDRIMET 
E SHQIPTARËVE NDAJ IMIGRIMIT 
EKONOMIK NË SHQIPËRI6 

6 Në këtë seksion, në analizë shkalla nga 1-10 është grupuar në tre kategori:: 0-3 e parëndësishme, 4-6 neutral, dhe 
7-10 e rëndësishme.

Kur u pyetën nëse “Shqipëria duhet të jetë 
e hapur të pranojë fuqi të huaj punëtore 
(imigrantë)”, 38,5% e të anketuarve prireshin 
të ishin kundër kësaj politike, rreth një e treta 
e kampionit e mbështetën këtë pohim (32,7%) 
dhe 28,3% e tjerë zgjodhën të ishin neutralë 
(pikët 4 deri në 6) në shkallën e vlerësimit nga 
0 – e kundërshtoj tërësisht në 10 – e mbështes 
plotësisht (Shih Figurën 1). Të anketuarit që i 

përkisnin grupmoshave më të mëdha kishin 
më shumë gjasa të ishin kundër pohimit 
krahasuar me të anketuarit e grupmoshave 
më të reja. Në të njëjtën kohë, të anketuarit që 
kishin përfunduar më shumë nivele arsimore 
kishin ishin më të prirur të mbështesnin idenë 
që Shqipëria të ishte e hapur ndaj marrjes së 
fuqisë punëtore të huaj.

FIGURA 1. SHQIPËRIA DUHET TË JETË E HAPUR TË PRANOJË FUQI TË HUAJ PUNËTORE 
(IMIGRANTË). 

E njëjta tendencë u vu re edhe gjatë aktivitetit 
të anketimit deliberativ (nëntor 2021), në të 
cilën qytetarët e ardhur nga zona të ndryshme 
dhe me nivel të ndryshëm ekonomik ishin të 
ndarë për sa i përket temës së mirëpritjes së 
fuqisë punëtore të huaj. Nga njëra anë, shumë 
pjesëmarrës që e mbështesnin këtë pohim 
pranuan vështirësitë me të cilat përballen 
shumë biznese për të gjetur punëtorë të 

gatshëm për të punuar dhe produktiv. Për më 
tepër, disa prej tyre u shprehën se shoqëria 
shqiptare ka një detyrë morale “të mirëpresë 
emigrantët” ashtu siç kanë bërë vendet më 
të zhvilluara me qytetarët shqiptarë gjatë tre 
dekadave të fundit. Në anën tjetër të medaljes, 
disa pjesëmarrës ishin të ndërgjegjshëm 
për efektet që do të kishin në ekonominë, 
shoqërinë dhe kulturën shqiptare valët e 

imigrimit. Gjithsesi, të gjithë pjesëmarrësit 
ishin shumë të kujdesshëm kur artikulonin 
qëndrimet e tyre, ku shumë prej tyre u 
shprehën dakord që çdo formë e imigrimit të 
ligjshëm duhet të rregullohet dhe lejohet në 
kushte të caktuara, në mënyrë që procesi i 
imigrimit të mund të jetë i realizueshëm.

Kur u pyetën për pohimin ‘Shqipëria duhet 
të nxisë bizneset që të paguajnë paga më 
të larta për qytetarët shqiptarë dhe jo të 
importojnë imigrantë të huaj’, pjesa dërrmuese 
e të anketuarve e mbështetën këtë argument 
(80.1%), ndërkohë që një pjesë e vogël (6.1%) 
ishin kundër tij. (Shih Figurën 2.) E njëjta 

tendencë u vu re edhe tek pjesëmarrësit e 
anketimit deliberativ të mbajtur në nëntor 
2021, të cilët ishin të mendimit se qeveria duhej 
së pari të shteronte të gjitha përpjekjet për 
të përmbushur nevojat e punëtorëve vendas 
para se të ndërmerrte politika për tërheqjen e 
imigrantëve të huaj. Përveç rritjes së pagave, 
pjesëmarrësit sugjeruan nisma të tjera për të 
mbajtur në vend punëtorët shqiptarë, të tilla si 
“nxitja e bizneseve për të investuar në aftësitë 
e punëtorëve të tyre”, hartimi i “programeve 
të orientimit të karrierës”, dhe “rivitalizimi i 
komuniteteve rurale”.

FIGURA 2. SHQIPËRIA DUHET TË NXISË BIZNESET QË TË PAGUAJNË PAGA MË TË LARTA PËR 
QYTETARËT SHQIPTARË DHE JO TË IMPORTOJNË IMIGRANTË TË HUAJ.

Shqiptarët nuk bien dakord me pohimin 
“Imigrantët përmirësojnë shoqërinë tonë 
duke sjellë ide dhe kultura të reja”, po të kemi 
parasysh se 37.3% e tyre e kundërshtojnë këtë 
pohim, 28.6% janë dakord me të dhe rreth një 
e treta e të anketuarve të anketimit kombëtar 
shprehen të pavendosur (Shih Figurën 3). Të 
anketuarit që kishin më shumë të ardhura 
mujore në kohën e anketimit prireshin më tepër 
të binin dakord me pohimin në krahasim me 
ata që kishin nivele më të ulëta të ardhurash 
mujore.

Të anketuarit që morën pjesë në anketimin 
deliberativ “Shqipëria n’Kuvendim” ishin të 
ndarë nëse sjellja e kulturave të reja do të 
përbënte një vlerë të shtuar për shoqërinë 

shqiptare. Në njërën anë shtroheshin opinione 
se ardhja e kulturave të  reja do të ishte një 
shtesë pozitive për jetën kulturore të vendit. 
Madje dikush ishte i kujdesshëm të shtonte 
se ‘emigrantët e huaj mund të sillnin edhe 
kultura të ndryshme pune, të cilat mund 
të përmirësonin mënyrën se si shqiptarët i 
trajtojnë proceset e punës’. Megjithatë, një 
pjesë e konsiderueshme e pjesëmarrësve të 
anketimit deliberativ ishin skeptikë dhe herë-
herë e kundërshtonin argumentin se sjellja 
e kulturave të huaja do të ishte diçka e mirë 
për shoqërinë shqiptare. Disa pjesëmarrës 
sugjeruan programe integrimi për imigrantët e 
huaj, programe ku “duhet të përfshihet mësimi i 
gjuhës shqipe, duke u ofruar emigrantëve edhe 
njohuri për kulturën dhe traditat shqiptare”.

FIGURA 3. IMIGRANTËT PËRMIRËSOJNË SHOQËRINË TONË DUKE SJELLË IDE E KULTURA TË REJA.

Të pyetur nëse ‘Imigrantëve të rregullt në 
Shqipëri duhet t’u njihet e drejta për të votuar 
në zgjedhjet vendore’ mendimi i të anketuarve 
ishte relativisht i balancuar me 35.3% të atyre 

që ishin kundër këtij propozimi, 34.5% e atyre 
që e mbështesnin atë dhe 28.1% që ishin 
neutralë. (Shih Figurën 4.)

FIGURA 4. IMIGRANTËVE TË RREGULLT NË SHQIPËRI DUHET T’U NJIHET E DREJTA PËR TË VOTUAR 
NË ZGJEDHJET VENDORE. 

Në përgjithësi, gjatë diskutimeve në grupe të 
vogla në aktivitetin “Shqipëria n’Kuvendim”, 
pjesëmarrësit argumentuan se në rast se 
qeveria shqiptare vendos t’u hapë dyert 
emigrantëve të huaj, duhet të rregullohet 
procesi i imigrimit për sa i përket numrit dhe 
kategorive të punëtorëve të huaj që do të 
merren. Duke qenë skeptikë ndaj politikës së 
dyerve plotësisht të hapura, pjesëmarrësit 

theksuan se vendi duhet të marrë vetëm 
punëtorë imigrantë që janë të gatshëm të 
punojnë në vende pune që nuk janë të zëna 
nga fuqia punëtore shqiptare, qoftë për 
mungesë vullneti apo specializimi. Një nga 
pjesëmarrësit argumentoi se “do të mbështeste 
marrjen e punëtorëve të huaj, për sa kohë që 
ata nuk rrezikonin vendet e punës tashmë të 
zëna.” Pjesëmarrësit shprehën frikën e tyre 

se në rast se nuk plotësohet kushti i fundit, 
imigrimi i punëtorëve të huaj do të bënte që 
pagat të mbeteshin në nivele të ulëta dhe do 
të emigronin më shumë shqiptarë, si rezultat 
i faktit se vendet e punës tashmë i kanë zënë 
emigrantët e huaj.

Së fundi, gjetjet e anketimit kombëtar nxjerrin 
në pah një nivel të ulët informacioni për nivelin 
e papunësisë në Shqipëri dhe ligjin e ri “Për të 
huajt”. Vetëm 14.7% e të anketuarve të këtij 
anketimi ishin të saktë në supozimin e nivelit 
të papunësisë në Shqipëri për vitin 2020, nivel 
që qëndronte mes shifrave 10% dhe 20%. 

Më shumë se gjysma (51.2%) e të anketuarve 
menduan se shkalla e papunësisë në Shqipëri 
për vitin 2020 ishte më e lartë se 20%, ndërsa 
31.5% deklaruan se nuk e dinin. (Shih Figurën 
5.). Nga ana tjetër, vetëm 12.8% e të anketuarve 
kanë hamendësuar saktë se ligji i ri “Për të 
huajt” (i vitit 2021) lehtëson procedurat e punës 
për të gjitha llojet e punësimit dhe fuqisë 
punëtore. Rreth një e treta e të anketuarve 
(32.1%) zgjodhën një nga tre elementët dhe 
rreth gjysma e tyre (47.2%) deklaruan se nuk e 
dinin (Shih Figurën 6).

FIGURA 5. NË VITIN 2020, SA ISHTE NIVELI I PAPUNËSISË NË SHQIPËRI?

FIGURA 6. SIPAS MENDIMIT TUAJ, LIGJI I RI PËR TË HUAJT (2021) NË SHQIPËRI LEHTËSON:

METODOLOGJIA 

Për anketimin kombëtar u përdor një kampion përfaqësues i 
popullsisë shqiptare, ku të anketuarit u zgjodhën në mënyrë 
rastësore nga të gjitha bashkitë dhe njësitë administrative të 
vendit. Përdorimi i një kampioni të ponderuar përfaqësimi 
kombëtar na bën të mundur që gjetjet t’i aplikojmë për të 
gjithë popullsinë në vend. Si rrjedhim, niveli i rëndësisë 
statistikore të kampionit përshkruhet si vijon: për një 
popullatë shqiptare rezidente në moshë madhore prej 
2,220,569 , me një madhësi kampioni prej 1,200 të 
anketuarve, për një nivel besimi 95%, intervali i besimit është 
± 2,83; dhe për një nivel besimi prej 99%, intervali i besimit 
është ± 3,72.
Për të përcaktuar madhësinë e kuotës së secilit prej qarqeve 
të vendit, numri i popullsisë së Shqipërisë u mor nga regjistri 
civil, ndërsa numri i banorëve për secilin qark në 1 janar 
2021 u mor nga Instituti i Statistikave (INSTAT). Edhe pse 
se numri i banorëve në moshën mbi 18 vjeç ndryshonte 
me vetëm 0,31% mes viteve 2019 dhe 2021, ky ndryshim 
nuk ndikoi statistikisht në madhësinë e kampionit sipas 
qarkut dhe në intervalin e besimit të përmendur më sipër. 
Kampioni prej 1,200 të anketuarish u shpërnda në të 61 
bashkitë e 12 qarqeve të vendit. Më pas, shpërndarja sipas 
qarkut u përshtat për të zgjedhur vetëm popullsinë në 
moshë madhore (mbi 18 vjeç) dhe për të përdorur kontrolle 
kuotash për gjininë. Duke qenë se INSTAT nuk i përcakton 
grupmoshat nën 18 vjeç ose mbi 18 vjeç, është përdorur 
teknika e interpolimit linear. Më pas, kjo përzgjedhje u 
ponderua sipas grupmoshave më të fundit të publikuara 
nga INSTAT (në kohën kur u hodh shorti), që ishin të dhënat 
për vitin 2020. Rezultatet e përllogaritura dhe të publikuara 
në këtë analizë janë ponderuar sipas dy dimensioneve: 
shpërndarja gjeografike e popullsisë dhe grupmosha.

DEMOGRAFIA E TË ANKETUARVE

Në total morën pjesë në anketimin kombëtar 
1,200 qytetarë shqiptarë të moshës 18 vjeç e 
sipër nga të gjitha bashkitë e Republikës së 
Shqipërisë. Nga ky kampion me përfaqësim 
kombëtar, 55.1% ishin meshkuj dhe 44.9% ishin 
femra. Pjesa më e madhe e të anketuarve i 
përkiste grupmoshave që varionin nga 18 vjeç 

në 54 vjeç (63.9%). Të anketuarit e moshës 55 
vjeç dhe më shumë përbënin vetëm 36.1% të të 
gjithë kampionit përfaqësues. Lutemi referojuni 
grafikëve të mëposhtëm për më shumë hollësi 
në lidhje me shpërndarjen sipas moshës së 
kampionit. 

MOSHA

13.3%

19.6%

15.0%

16.0%

17.2%

11.4%

6.3%

1.2%

Deri në 24 vjeç

25 - 34 vjeç

35 - 44 vjeç

45 - 54 vjeç

55 - 64 vjeç

65 - 74 vjeç

75 - 84 vjeç

85 + vjeç

GJINIA      VENDBANIMI

44.9%

55.1%

FemërMashkull

68.6%

31.4%

UrbanRural



10 RAPORT TEMATIK    
SHKURT 2022

‘Shqipëria n’Kuvendim’

Shpërndarja gjeografike ishte 68.6% urbane 
dhe 31.4% rurale. Si për krahasim, të dhënat 
e Institutit të Statistikave (INSTAT) thonë se 
në vitin 2011, 58.2% e popullsisë rezidente 
shqiptare banonte në zonat urbane.7  
Megjithatë, gjatë dhjetë viteve të fundit, ky 
numër është rritur.

Pjesa më e madhe e të anketuarve (70.8%) 
kishin një diplomë të shkollës së mesme ose 
kishin diplomë universitare apo pasuniversitare, 

7	 http://www.instat.gov.al/media/2919/a_new_urban-rural_classification_of_albanian_population.pdf

ku 43.1% e tyre kishin përfunduar arsimin e 
mesëm (d.m.th., kishin diplomë të shkollës së 
mesme), ndërsa 27.7% kishin marrë diplomë 
universitare ose pasuniversitare. Plot 28.2% e 
të anketuarve kishin arsim të mesëm të ulët, 
ku 19.6% e të anketuarve kishin përfunduar 
programin e detyrueshëm 8/9-vjeçar, ndërsa 
8.6% nuk kishin përfunduar asnjë nivel arsimor 
ose kishin vetëm arsim fillor (4/5 klasë shkollë).

NIVELI ARSIMOR

1.4%

7.2%

19.6%

43.1%

27.7%

1%

Pa arsim ose arsim fillor të papërfunduar

Me arsim fillor (4/5 klasë shkollë) të përfunduar

Me arsimin e detyrueshëm
(arsim 8/9-vjeçar) të përfunduar

Me arsim të mesëm të përfunduar

Arsim universitar të përfunduar ose më shumë

Refuzim

Rreth 46.9% e të anketuarve ishin të punësuar 
në kohën e anketimit, teksa 72.4% e tyre 
punonin në sektorin privat dhe 27.6% ishin 
të punësuar në sektorin publik. Rreth një e 

pesta e të anketuarve deklaruan se ishin të 
papunë (19.3%), ndërsa 6% ishin studentë, 
20.9% në pension dhe 5.4% zgjodhën përgjigjen 
alternative “tjetër”.

STATUSI I PUNËSIMIT

46.9%

19.3%

6.0%

20.9%

5.4% 1.6%

I/E punësuar I/E papunë Student/e Pensionist/e Tjetër Refuzim

SEKTORI I PUNËSIMIT

27.6%

72.4%

PublikPrivat

Për sa i përket nivelit të të ardhurave të 
rregullta mujore individuale të të anketuarve, 
22.5% e të tyre deklaruan se nuk kishin të 
ardhura të rregullta në kohën e anketimit, 
33,2% fitonin deri në 30,000 lekë/muaj, ndërsa 

21,2% raportuan se merrnin të ardhura të 
rregullta mujore që varionin nga 30,001 lekë në 
50,000 lekë. Vetëm 14.2% e të anketuarve thanë 
se kishin të ardhura mujore individuale mbi 50 
mijë lekë.

NIVELI I TË ARDHURAVE TË RREGULLTA MUJORE INDIVIDUALE (NETO)

22.5%

33.2%

21.2%

12.5%

1.1%

0.6%

8.9%

Pa të ardhura

Deri në 30.000 Lekë / muaj

Nga 30 001 - 
 50 000 Lekë / muaj

Nga 50 001 - 
 70 000 Lekë / muaj

Mbi 70 001 -
100 000 Lekë / muaj

Mbi 100 000 Lekë / muaj

Refuzim

